
BOSHLANGʻICH TA’LIMDA 
KOMPETENSIYAVIY 

YONDASHUV VA 
ZAMONAVIY OʻQITISH 

STRATEGIYALARINING 
NAZARIY-AMALIY ASOSLARI

G‘ulomjonova Mohinur Ulug‘bek qizi
Chirchiq davlat pedagogika universiteti

Annotatsiya: Ushbu maqolada boshlangʻich taʼlimda kompetensiyaviy yondashuvni qoʻllashning nazariy va amaliy jihat-
lari tahlil qilinadi. Oʻquvchilarning bilimlarni amaliy vaziyatlarda qoʻllashi, mustaqil fikrlashi, muammoni hal etishi va ham-
korlikda ishlash koʻnikmalarini rivojlantirishda zamonaviy oʻqitish strategiyalarining oʻrni yoritiladi. Shuningdek, interfaol 
metodlar, muammoli taʼlim hamda axborot-kommunikatsiya texnologiyalaridan maqsadli foydalanish boshlangʻich sinf 
oʻquvchilarining tayanch kompetensiyalarini shakllantirishga xizmat qilishi asoslab beriladi.

Kalit so‘zlar: kompetensiyaviy yondashuv, boshlangʻich taʼlim, zamonaviy oʻqitish strategiyalari, interfaol metodlar, 
muammoli taʼlim, axborot-kommunikatsiya texnologiyalari, tayanch kompetensiyalar.
Abstract: This article analyzes the theoretical and practical aspects of implementing a competency-based approach in 
primary education. It examines the role of modern teaching strategies in developing pupils’ ability to apply knowledge in 
practical situations, think independently, solve learning problems, and work collaboratively. The article also substantiates 
the importance of interactive methods, problem-based learning, and the purposeful use of information and communica-
tion technologies in developing primary school pupils’ key competencies.

Key words: competency-based approach, primary education, modern teaching strategies, interactive methods, prob-
lem-based learning, information and communication technologies, key competencies.
Аннотация: В статье анализируются теоретические и практические аспекты применения компетентностного 
подхода в начальном образовании. Раскрывается роль современных образовательных стратегий в развитии у 
учащихся способности применять знания в практических ситуациях, самостоятельно мыслить, решать учебные 
задачи и взаимодействовать в группе. Обосновывается значение интерактивных методов, проблемного обучения 
и целенаправленного использования информационно-коммуникационных технологий в формировании ключевых 
компетенций учащихся начальных классов.

Ключевые слова: компетентностный подход, начальное образование, современные стратегии обучения, инте-
рактивные методы, проблемное обучение, информационно-коммуникационные технологии, ключевые компе-
тенции.

KIRISH
Bugungi kunda taʼlim tizimida amalga oshirilayotgan tub islohotlar, globallashuv jarayonlarining jadal-

lashuvi, axborot hajmining keskin ortishi hamda jamiyatning ijtimoiy-iqtisodiy ehtiyojlari taʼlimning maqsad va 
vazifalarini qayta koʻrib chiqishni taqozo etmoqda. Zamonaviy taʼlim endilikda oʻquvchilarga muayyan hajmdagi 
nazariy bilimlarni yetkazish bilangina cheklanmay, ularda egallangan bilimlarni turli hayotiy vaziyatlarda qoʻl-
lash, mustaqil fikrlash, muammoli holatlarga oqilona yechim topish, axborotni tahlil qilish va asoslangan qaror 
qabul qilish koʻnikmalarini shakllantirishga yoʻnaltirilmoqda. Mazkur talablar taʼlim jarayonida kompetensiyaviy 
yondashuvning ustuvor ahamiyat kasb etishiga olib kelmoqda.

Kompetensiyaviy yondashuv oʻquvchining faqat bilim darajasini emas, balki ushbu bilimlardan amaliy 
faoliyatda samarali foydalanish qobiliyatini ham rivojlantirishni nazarda tutadi. Bunda taʼlim natijalari oʻquv-
chining oʻzlashtirgan maʼlumotlari hajmi bilan emas, balki uning hayotiy vaziyatlarda faol harakat qilishi, mavjud 
muammolarni aniqlashi, ularni hal etish yoʻllarini belgilashi hamda oʻz faoliyati natijalarini baholay olishi orqali 
namoyon boʻladi. Shu jihatdan kompetensiyaviy yondashuv taʼlim mazmuni, metodlari, vositalari va baholash 
mezonlarini oʻquvchining amaliy faoliyatiga yoʻnaltirishni talab etadi.

Boshlangʻich taʼlim bosqichi kompetensiyalarni shakllantirish jarayonida alohida pedagogik ahamiyatga 
ega. Chunki aynan ushbu davrda bolaning shaxsiy fazilatlari, bilishga boʻlgan ehtiyoji, oʻquv faoliyatiga muno-
sabati, muloqot madaniyati, mustaqil fikrlashi va atrof-muhitni anglash koʻnikmalari shakllana boshlaydi. Bosh-
langʻich sinflarda yaratilgan mustahkam bilim, koʻnikma va malakalar keyingi taʼlim bosqichlarida oʻquvchining 
muvaffaqiyatli faoliyat olib borishi uchun asos vazifasini bajaradi. Shu sababli boshlangʻich taʼlim mazmunini 
kompetensiyaviy yondashuv asosida tashkil etish oʻquvchilarni nafaqat fanlarga oid bilimlar bilan qurollantirish, 
balki ularni real hayotga tayyorlashning muhim sharti hisoblanadi.

Zamonaviy jamiyatda muvaffaqiyatli faoliyat yuritish uchun shaxs nazariy bilimlarga ega boʻlish bilan bir 
qatorda, ularni amaliyotda qoʻllay olish, turli axborot manbalari bilan ishlash, oʻz fikrini aniq va asosli ifoda-
lash, jamoada hamkorlik qilish, mustaqil qaror qabul qilish hamda muammoli vaziyatlarni hal etish kompe-
tensiyalariga ega boʻlishi zarur. Anʼanaviy taʼlim modeli koʻp hollarda tayyor bilimlarni oʻquvchiga yetkazish va 
ularni qayta takrorlashga yoʻnaltirilganligi sababli oʻquvchilarning amaliy faoliyati, tashabbuskorligi va mustaqil 
izlanish koʻnikmalarini yetarli darajada rivojlantirish imkonini bermaydi. Kompetensiyaviy yondashuv esa oʻquv
chini taʼlim jarayonining faol subyekti sifatida shakllantirib, uning bilimlarni mustaqil egallashi, ularni yangi vazi-
yatlarga koʻchira olishi va kundalik hayotda samarali qoʻllashiga xizmat qiladi [9].

Boshlangʻich taʼlim shaxsning keyingi intellektual, ijtimoiy va maʼnaviy rivojlanishini taʼminlaydigan asosiy 
kompetensiyalarni shakllantirishning dastlabki hamda hal qiluvchi bosqichi hisoblanadi. Aynan boshlangʻich 
sinflarda oʻquvchining oʻqish, yozish, hisoblash, tinglab tushunish, ogʻzaki va yozma nutq orqali oʻz fikrini ifoda-
lash, axborotni qabul qilish hamda oʻquv faoliyatini mustaqil tashkil etishga oid tayanch koʻnikmalari tarkib 
topadi. Mazkur bosqichda egallangan bilimlar, oʻzlashtirilgan faoliyat usullari va shakllangan oʻquv odatlari 
keyingi taʼlim jarayonida murakkab tushunchalarni oʻzlashtirish, fanlararo bogʻlanishlarni anglash hamda yangi 
bilimlarni mustaqil egallash uchun muhim pedagogik asos boʻlib xizmat qiladi.

Boshlangʻich taʼlim jarayonining samaradorligi oʻquvchining bilimlarni qanday usulda oʻzlashtirishi bilan 
bevosita bogʻliq. Agar oʻquvchi taʼlimning dastlabki bosqichidanoq maʼlumotlarni tayyor shaklda qabul qilish, 
yodlash va qayta takrorlashga odatlansa, u egallagan bilimlarini yangi yoki nostandart vaziyatlarda qoʻllashda 
qiyinchiliklarga duch kelishi mumkin. Bunday yondashuv oʻquvchining mustaqil fikrlashi, tashabbuskorligi va 
muammoni hal etishga doir faoliyatini cheklaydi. Aksincha, savol berish, kuzatish, tahlil qilish, taqqoslash, 
umumlashtirish, sabab va oqibat oʻrtasidagi bogʻlanishlarni aniqlash, xulosa chiqarish hamda oʻz fikrini dalillar 
asosida ifodalashga yoʻnaltirilgan taʼlim oʻquvchining bilish faolligini kuchaytiradi.

Bunday taʼlim muhiti oʻquvchining dars jarayonidagi ishtirokini faollashtirib, uni tayyor bilimlarni qabul qiluv
chi shaxsdan mustaqil izlanadigan, fikrlaydigan va qaror qabul qiladigan faol subyektga aylantiradi. Shu bilan 
birga, oʻquv topshiriqlarining real hayotiy vaziyatlar bilan bogʻlanishi bolalarda bilimning amaliy ahamiyatini 
anglash, oʻz tajribasidan foydalanish hamda oʻrganilgan faoliyat usullarini boshqa vaziyatlarga koʻchirish qobili-
yatini shakllantiradi. Mazkur jarayon boshlangʻich sinf oʻquvchilarida funksional savodxonlik, tanqidiy fikrlash va 
muammoli vaziyatlarni hal etish kompetensiyalarini rivojlantirishga xizmat qiladi.

Oʻzbekistonda taʼlim mazmunini kutiladigan natijalar va kompetensiyalar asosida tashkil etish davlat taʼlim 
standartlarini ishlab chiqish va amaliyotga joriy etishning ustuvor yoʻnalishlaridan biri sifatida belgilangan. 
Oʻzbekiston Respublikasi Vazirlar Mahkamasining 2024-yil 27-martdagi 157-son1 qarorida davlat taʼlim stan
dartlari taʼlim mazmuni, oʻquvchilarning tayyorgarlik darajasi, ular egallashi lozim boʻlgan kompetensiyalar, 
kutiladigan taʼlim natijalari hamda ushbu natijalarni baholash mexanizmlariga qoʻyiladigan talablarni belgilashi 
qayd etilgan. Mazkur meʼyoriy-huquqiy hujjat taʼlim jarayonini aniq natijalarga yoʻnaltirish, oʻquvchilarning bilim 
va koʻnikmalarini amaliy faoliyat bilan uygʻunlashtirish uchun muhim metodologik asos yaratadi.

Shuningdek, ushbu hujjatda taʼlimning oʻquvchi shaxsiga yoʻnaltirilishi, uning individual qobiliyatlari, qizi
qishlari, ehtiyojlari va intilishlarini hisobga olish davlat taʼlim standartlarining muhim prinsipi sifatida eʼtirof etilgan. 
Mazkur prinsip boshlangʻich taʼlim jarayonida oʻquvchilarning yosh va individual xususiyatlarini inobatga olish, 
differensial va faoliyatga asoslangan metodlardan foydalanish, har bir bolaning taʼlim jarayonida muvaffaqi-
yatga erishishi uchun zarur pedagogik shart-sharoitlarni yaratishni talab etadi. Shu jihatdan kompetensiyaviy 
yondashuv davlat taʼlim siyosatining ustuvor talablarini amalga oshirish, taʼlim sifati va natijadorligini oshirish 
hamda oʻquvchini kundalik va kelajakdagi faoliyatga tayyorlashning muhim vositasi sifatida namoyon boʻladi [10].

MAVZUGA OID ADABIYOTLAR SHARHI
Kompetensiyaviy yondashuvning ilmiy-nazariy asoslari taʼlim natijasini oʻquvchi tomonidan egallangan 

bilimlar miqdori orqali baholashdan uning turli vaziyatlarda samarali faoliyat yurita olish imkoniyatini aniqlashga 
oʻtish bilan tavsiflanadi. Iqtisodiy hamkorlik va taraqqiyot tashkilotining DeSeCo loyihasida kompetensiya shax-
sning murakkab talablarni qondirish uchun bilim, koʻnikma, munosabat va mavjud resurslarni oʻzaro uygʻun-

1	 https://lex.uz/ru/docs/-6854214

lashtira olish qobiliyati sifatida talqin etiladi. Mazkur konsepsiyada kompetensiyalar vositalardan interaktiv foyda-
lanish, turli ijtimoiy guruhlarda hamkorlik qilish va mustaqil harakat etish kabi yoʻnalishlarda tizimlashtirilgan. 
Keyingi tadqiqotlarda ushbu qarashlar yanada rivojlantirilib, kompetensiya tarkibiga bilim va amaliy koʻnikmalar 
bilan birga qadriyatlar, masʼuliyat, tashabbuskorlik hamda oʻz faoliyatini boshqarish xususiyatlari ham kiritilgan.

Yevropa Ittifoqining uzluksiz taʼlim uchun tayanch kompetensiyalar toʻgʻrisidagi tavsiyalarida savodxonlik, 
koʻp tillilik, matematik va tabiiy-ilmiy kompetensiyalar, raqamli savodxonlik, shaxsiy va ijtimoiy rivojlanish, fuqa-
rolik, tadbirkorlik hamda madaniy xabardorlik oʻzaro bogʻliq taʼlim natijalari sifatida koʻrsatiladi. Ushbu yonda
shuvlar tahlili kompetensiyaning alohida bilim yoki koʻnikma bilan cheklanmasligini, uning shaxsning muayyan 
sharoitda maqsadga muvofiq harakat qilishi, tanlovini asoslay olishi va erishilgan natijani baholashi bilan 
namoyon boʻlishini koʻrsatadi [1; 2].

Boshlangʻich taʼlimga oid xalqaro ilmiy va metodik manbalarda tayanch kompetensiyalarni shakllantirish 
bolaning keyingi rivojlanishini belgilovchi uzluksiz jarayon sifatida yoritiladi. OECD tomonidan ishlab chiqilgan 
“Taʼlim kompassi – 2030” konsepsiyasida oʻquvchining bilim, koʻnikma, munosabat va qadriyatlarni birgalikda 
qoʻllashi, oʻz faoliyatining faol ishtirokchisiga aylanishi hamda qabul qilgan qarorlarining oqibatlarini tushunishi 
muhim natija sifatida belgilanadi. Mazkur konsepsiyada oʻqish, yozish va hisoblash koʻnikmalari keyingi oʻquv 
faoliyatining asosiy poydevori boʻlishi bilan birga, raqamli savodxonlik, ijtimoiy-emotsional rivojlanish, salomatlik 
madaniyati va masʼuliyatli xulq ham taʼlimning tayanch asoslari qatoriga kiritiladi.

UNESCO materiallarida esa kompetensiyaviy taʼlimning samaradorligi oʻquv topshiriqlarining oʻquvchi 
hayoti bilan bogʻlanishi, taʼlim mazmunining mahalliy sharoitga moslashtirilishi va oʻquvchining faol ishtirokini 
taʼminlaydigan metodlardan foydalanishga bogʻliqligi taʼkidlanadi. Bunday qarashlar boshlangʻich sinflarda 
kompetensiyalarni faqat fan doirasida shakllantirish yetarli emasligini koʻrsatadi. Oʻquvchi oʻzlashtirgan bili-
mini muloqot, kundalik hisob-kitob, axborotni tushunish, muammoni aniqlash, guruhda ishlash va shaxsiy 
xatti-harakatini tartibga solish jarayonlarida qoʻllay olgandagina mazkur bilim funksional xususiyat kasb etadi [3; 4].

Mavjud pedagogik adabiyotlarda kompetensiyaviy yondashuvni amalga oshirish oʻquv dasturini yangilash 
bilangina yakunlanmaydigan murakkab tizimli jarayon sifatida baholanadi. Uning amaliy samaradorligi oʻquv 
maqsadlari, dars mazmuni, pedagogik metodlar, oʻquv topshiriqlari va baholash vositalari oʻrtasidagi izchil 
bogʻlanishga bevosita aloqador. Kompetensiyaga yoʻnaltirilgan darsda oʻquvchidan maʼlumotni takrorlashdan 
koʻra, uni sharhlash, taqqoslash, yangi sharoitga moslashtirish, muammoni hal qilish va oʻz qarorini asoslash 
talab etiladi. Shu sababli muammoli vaziyatlar, amaliy topshiriqlar, kichik tadqiqotlar, loyihaviy faoliyat, rolli 
oʻyinlar, kuzatish, tajriba va refleksiv mashqlar mazkur yondashuvning muhim metodik vositalari hisoblanadi.

Biroq adabiyotlar tahlili kompetensiyaviy oʻqitish jarayonida ayrim metodik muammolar mavjudligini ham 
koʻrsatadi. Jumladan, kompetensiyalarni umumiy va mavhum shaklda ifodalash, ularni aniq kuzatiladigan nati-
jalarga aylantirmaslik, baholashda asosan yakuniy javobga eʼtibor qaratish hamda oʻquvchilarning individual 
rivojlanish surʼatlarini hisobga olmaslik kutilgan samarani pasaytirishi mumkin. Shu bois boshlangʻich taʼlimda 
har bir kompetensiyaning yoshga mos koʻrsatkichlarini belgilash, topshiriqlarni sodda vaziyatlardan murakkab 
vaziyatlarga qarab bosqichma-bosqich tashkil etish va muntazam qayta aloqa berish zarur [4; 5].

TADQIQOT METODOLOGIYASI
Kompetensiyaviy yondashuvga oid ilmiy qarashlarni tizimli oʻrganish, boshlangʻich taʼlimga tatbiq etish 

imkoniyatlarini aniqlash va mavjud metodik holatni baholashga qaratildi. Tadqiqotning metodologik asosini 
tizimli, faoliyatga yoʻnaltirilgan, shaxsga yoʻnaltirilgan va kompetensiyaviy yondashuvlarning oʻzaro aloqadorligi 
tashkil etdi.

Nazariy bosqichda pedagogik, psixologik va metodik adabiyotlarni oʻrganish, meʼyoriy-huquqiy hujjatlarni 
mazmuniy tahlil qilish, ilmiy tushunchalarni taqqoslash, tasniflash, umumlashtirish va ilmiy sintez metodlaridan 
foydalanildi.

Qiyosiy tahlil yordamida kompetensiya tushunchasining turli manbalardagi talqinlari, uning tarkibiy qismlari 
va boshlangʻich taʼlim natijalari bilan bogʻlanish xususiyatlari aniqlandi.

Kontent-tahlil asosida oʻquv maqsadlari, kutiladigan natijalar, amaliy topshiriqlar va baholash mezonlarida 
kompetensiyaviy yoʻnalishning namoyon boʻlish darajasi oʻrganildi.

Empirik maʼlumotlar zarur boʻlgan holatlarda pedagogik kuzatish, oʻqituvchilar bilan suhbat, savolnoma, 
oʻquvchilarning yozma va amaliy ishlarini tahlil qilish hamda diagnostik topshiriqlardan foydalanish nazarda 
tutildi.

Olingan natijalarni tahlil qilishda sifat koʻrsatkichlari bilan miqdoriy maʼlumotlarning oʻzaro toʻldirilishi 
tadqiqot xulosalarining asoslanganligi va ishonchliligini taʼminlashga xizmat qiladi. Pedagogik tadqiqot metodla-
rini bunday uygʻunlikda qoʻllash oʻrganilayotgan hodisani faqat nazariy jihatdan tavsiflash bilan cheklanmasdan, 
uning real taʼlim jarayonidagi holatini, imkoniyatlarini va rivojlantirish yoʻllarini aniqlashga yordam beradi [8].

TAHLIL VA NATIJALAR
Oʻtkazilgan nazariy tahlil kompetensiyaviy yondashuvni boshlangʻich taʼlim jarayoniga joriy etish oʻquvchi

larning bilimlarni shunchaki oʻzlashtirishi bilan cheklanmay, ulardan turli oʻquv va hayotiy vaziyatlarda foyda-
lanish qobiliyatini rivojlantirishga xizmat qilishini koʻrsatdi. Mazkur yondashuv asosida tashkil etilgan taʼlim 
jarayonida oʻquvchi tayyor maʼlumotni qabul qiluvchi emas, balki savol beruvchi, kuzatuvchi, taqqoslovchi, 
muammoni aniqlovchi va yechim izlovchi faol subyekt sifatida namoyon boʻladi. Ayniqsa, boshlangʻich sinflarda 
oʻquv topshiriqlarining kundalik hayot bilan bogʻlanishi, muammoli vaziyatlar asosida tuzilishi, oʻquvchilarning 
fikrini erkin ifodalashi va oʻz qarorini asoslashiga imkon berishi muhim metodik natija sifatida aniqlandi. Bunday 
topshiriqlar oʻquvchilarning faqat fan boʻyicha tayyorgarligini emas, balki muloqot qilish, axborotni tushunish, 
mustaqil fikrlash, hamkorlikda ishlash va oʻz faoliyatini baholash koʻnikmalarini ham rivojlantiradi. Shu bilan 
birga, kompetensiyaviy yondashuvning samaradorligi dars maqsadi, mazmuni, metodlari, topshiriqlari va baho-
lash mezonlari oʻrtasidagi uygʻunlikka bogʻliq ekani kuzatildi. Agar dars maqsadi kompetensiyani rivojlantirishga 
yoʻnaltirilgan boʻlsa-yu, topshiriqlar faqat yodlash va qayta bayon qilishni talab etsa, kutilgan natijaga erishish 
qiyinlashadi. Demak, taʼlim jarayonining barcha tarkibiy qismlarini yagona natijaga yoʻnaltirish kompetensiyaviy 
yondashuvni amaliyotga samarali tatbiq etishning asosiy shartlaridan biridir.

Muhokama natijalari boshlangʻich taʼlimda kompetensiyalarni rivojlantirish uchun oʻquvchilarning yosh, 
psixologik va individual xususiyatlarini hisobga olgan holda bosqichma-bosqich metodik tizim yaratish zarurligini 
koʻrsatdi. Dastlab oʻquvchiga tanish boʻlgan sodda vaziyatlar asosida topshiriqlar berilishi, keyinchalik esa ularni 
murakkabroq va yangi sharoitlarda qoʻllashga yoʻnaltirish maqsadga muvofiqdir. Bunda oʻqituvchining vazifasi 
tayyor javobni taqdim etishdan koʻra, oʻquvchining izlanishi, mustaqil xulosa chiqarishi va oʻz faoliyatiga muno
sabat bildirishini qoʻllab-quvvatlashdan iborat boʻladi. Shuningdek, baholash jarayonida faqat yakuniy javob-
ning toʻgʻriligi emas, balki oʻquvchining fikrlash yoʻli, topshiriqni bajarish usuli, dalillardan foydalanishi, xatolarini 
anglay olishi va ularni tuzatishga intilishi ham eʼtiborga olinishi lozim. Tahlillar shuni koʻrsatadiki, kompetensi-
yaviy yondashuv boshlangʻich taʼlimda taʼlim mazmunini amaliy faoliyat bilan bogʻlash, oʻquvchilarning bilishga 
qiziqishini kuchaytirish va ularda uzluksiz taʼlim olishga tayyorlikni shakllantirish imkonini beradi. Shu asosda 
boshlangʻich taʼlimda muammoli, amaliy, tadqiqotga yoʻnaltirilgan va refleksiv topshiriqlardan tizimli foydala-
nish, oʻqituvchilarning metodik tayyorgarligini oshirish hamda kompetensiyalarni baholashga moʻljallangan aniq 
mezonlarni ishlab chiqish taʼlim sifatini oshirishning muhim yoʻnalishlari sifatida belgilandi.

Boshlangʻich taʼlimda kompetensiyaviy yondashuv samaradorligini oshirish uchun, birinchidan, dars 
jarayoniga real hayotiy vaziyatlarga asoslangan muammoli, amaliy va tadqiqotga yoʻnaltirilgan topshiriqlarni 
muntazam joriy etish hamda ularni oʻquvchilarning yosh va individual xususiyatlariga mos ravishda bosqich-
ma-bosqich murakkablashtirib borish tavsiya etiladi; ikkinchidan, oʻquvchilarning faqat yakuniy javobini emas, 
balki fikrlash jarayoni, mustaqil xulosa chiqarishi, oʻz qarorini asoslay olishi va bilimini yangi vaziyatlarda qoʻl-
lash darajasini aniqlaydigan aniq baholash mezonlarini ishlab chiqish hamda oʻqituvchilarning ushbu mezon-
lardan foydalanish boʻyicha metodik tayyorgarligini kuchaytirish maqsadga muvofiqdir.

XULOSA VA TAKLIFLAR
Boshlangʻich taʼlimda kompetensiyaviy yondashuvni qoʻllash taʼlimning mazmuni va natijasiga yangicha 

mezonlar asosida qarash zaruratini yuzaga keltirishini koʻrsatadi. Ushbu yondashuv orqali oʻquvchining intel-
lektual salohiyati, ijtimoiy faolligi, masʼuliyat hissi va oʻz faoliyatini boshqarish qobiliyati oʻzaro bogʻliq holda 
rivojlanadi. Natijada boshlangʻich taʼlim faqat keyingi bosqichga tayyorlovchi jarayon sifatida emas, balki shaxs
ning kelajakdagi taʼlimiy, ijtimoiy va kasbiy moslashuviga asos yaratuvchi muhim pedagogik makon sifatida 
namoyon boʻladi. Shu sababli kompetensiyaviy yondashuvni amaliyotga tatbiq etishda oʻquvchi rivojlanishining 
individual surʼati, taʼlim muhiti, pedagogik qoʻllab-quvvatlash va natijalarni izchil kuzatib borish bir butun tizim 
sifatida tashkil etilishi lozim.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

